
Guengjsae Cunghsanh.

□□ Lingz Siuyangh / 凌秀香

Gou gaenq miz cib lai bi mboujraen goengda lo, ciengzciengz siengj-niemh de, cungj siengj sij di doxgaiqdaeuj gangjok gij siengjniemh goudoiq de. Hoeng, baez gaem bit youhcuengq roengzdaeuj lo, goengda dwgbohlungz daxmeh, de dwg boux vunzhawj vunz boiqfug ndeu, gou lau gijsawmaeg gou raiz mbouj ok gijsimvuen de, gij sienhsoh de, gijdwggyaez de.Goengda dwg bouxguhnaz laux-saed ndeu, maj ndaej ndang cangqrengz ak, lij miz song faj din hungraeuh dem, hung ndaej daenj mboujhaeuj sojmiz haiz gwnz hawciengz gai.Ngamq hainduj, de cungj dwg daenjhaizcauj yahdaiq gag san, hoeng,seizgan nanz le, goengda yiemzmazfanz lai, hixnaengz mbouj daenj lo.Mboujlwnh dwg roengz naz guh hongroxnaeuz hwnj bya raemj fwnz, decungj dwg loh dwk song faj din hung,baez bungz daengz vunz cungj dwgriuhoho, hix mbouj guenj bouxwnqbaenzlawz yawj de, yienghneix, lohdinbaenz aen geiqhauh de. Goengdambouj dwg canghyw, hoeng, de cix roxyw bingh, daegbied dwg ywsieng,bouxbingh ginggvaq fwngz de yw cambouj geijlai cungj ndaej ndei caez.Hoeng, byawz cungj mbouj rox gijbonjsaeh yw bingh de daj gyawz hagdaeuj, de hix coengzlaiz mbouj gangjgvaq, saenzmaed dangqmaz, ndigahgyoengqvunz couh heuh de guh
“Sienyw Lohdin”.Goengda hawj vunz yw binghcungj mbouj aeu ngaenz, hoeng, demiz aen gvigawj ndeu, bouxlawz siengjheuh de yw bingh, bouxlawz couh aeubae bang de guh hong, guh geijlaingoenz mbouj dingh, itcig daengz hawjde rimhoz cij ndaej. Ndigah bouxbinghitbuen mbouj seizbienh bae ra de ywbingh, aenvih byawz hix mbouj roxyaek guh daengz bi lawz ndwen lawz.Mwh gou lij iq, ciengzseiz ndaej

yawjraen nanz mbouj nanz miz vunzdaeuj ranz goengda bang de guh hong,mbouj bau gwn hix mbouj miz vunzienqhoij, aenvih daihgya cungj dwggagnyienh daeuj guh. Gou cungj dwghozhaenz raixcaix, baenzlai vunzgagnyienh daeuj bang guh hong,geijlai vifung ha!Miz bi ndeu seizdoeng, mehliuzranznden baez ndaej hoengq couhdaeuj caeuq daxmeh gangjgoj, baez-baez cungj doiq daxmeh geqhaemz,naeuz ga de caeuq hwet de mboujndei, gyanghwnz cungj dot dwk ninzmbouj onj, mbouj rox yawj le geijlaiboux canghyw hix mbouj ndei. Goudingq le nyaenx mbouj ndaej camnaeuz:“Mwngz ndaej cingj ‘SienywLohdin’yawj gvaq bingh lwi?”Meh-liuz naj mbwngseb danqheiq naeuz:
“Caengz bae yawj gvaq ne, dingqnyinaeuz siengj heuh de yw bingh hojdangqmaz, daihgya cungj naeuz aeubae ranz de guh hong, caemhcaiq hixmbouj rox aeu guh geijlai nanz,danghnaeuz guh baenz ciuhvunz delij caengz habhoz, neix mbouj dwgbegbeg sai goengrengz ha!”Gou dingq le hozndat raixcaix,ndawsim gag naemj goengda hozunqdangqmaz, baenzlawz ndaej yiengh-neix diunanz bouxbingh ne? Itdinghdwg bouxwnq luenh gangj! Ndigah gougig haengjdingh dwk doiq mehliuznaeuz:“Daxsimj mwngz saenq gou,
‘Sienyw Lohdin’vunz gig ndei, mboujgvaq ngoenz ndeu de couh itdingh

bang mwngz yw bingh!” Mehliuzdingq le buenq saenq buenq ngeiz, gijvah lwgnyez gangj de gizlawz haengjsaenq? Itcig daengz daxmeh hixngaekngaek gyaeuj, de cij roengzgietsim bae goengda gizhaenx ywbingh.Ngoenz daihngeih daxmeh hwnqndaej gig caeux, de daj ndaw moegraeujrub mbon gou okdaeuj, youq gouyaek guhnyah seiz unqswnh dwk nainaeuz:“Mwngz haengj mbouj haengjbae yawj goengda ha? Ngoenzneixraeuz caeuq daxsimj doxcaez baeranz goengda guh hong, hwnq ndaejdaiq laeng lai couh mbouj ndaej baelubw!” Gou dingq le sikhaek diuqhwnjdaeuj, hix mbouj ninz lo, mboujdingz dwk doiq daxmeh naeuz：“Goubae! Gou bae!”Gwn gvaq ngaizcaeux gou couhdiuqyiegyieg caeuq daxmeh nemmehliuz coh ranz goengda byaij bae lo.Ranz goengda liz mbanj dou miz aenlai cungdaeuz loh. Hoeng, lauheiqdwg aenvih sim’angq ba, seizhaenxgou roxnyinh mbouj daengz byonghaen cungdaeuz couh byaij daengz ranzgoengda lo. Dou bae daengz ranzgoengda seiz, cingqngamj bungqraengoengda loh dwk song faj din, gwedfaggvak, daiq song boux vunz najmoqyaek bae ndaw naz guh hong.Daxmeh gipmuengz doiq goengdagangjmingz gij yienzaen dou daeuj rade, mehliuz siujsim yupyup dwk yawjgoengda, ndawsim gaenjcieng dangq-

maz. Hoeng, goengda cix unqswnhdwk doiq mehliuz ngaek le ngaekgyaeuj, angqvauvau yien dwk aenfwngz gou daiq daihgya bae naz.Goengda gig maij eufwen, baez-naengz bae yawj de cungj ndaej dingqde eufwen.“Guh hong lau ok hanh,gaej ngvanh haeux rim cang; siengjgwn noh ciengx mou, siengj gwn haeuxndaem naz.”Youq ndaw naz, goengdafanfoek eu hot fwen neix, gou roxnyinhgig geizheih, hix riengz de ciengqhwnjdaeuj, doq ndaej goengda daih-sing riuhoho hwnjdaeuj, sikhaekdaengx doenghnaz miz gangj miz riu,nauhyied dangqmaz.Banhaemh gwn gvaq haeuxcaeuz,goengda couh hainduj cazyawj gijcingzgvang mehliuz. Cij raen de songfwngz cuengq haeuj laj eiq mehliuz,yungh rengz dawz ndangdaej mehliuzyo hwnj geij mbat, son mehliuz geijaen dungcoz, daengq de baezlaengitdingh aeu ngoenzngoenz guh, sijmbaw danyw ndeu hawj de, lij daengqmehliuz baezlaeng mbouj ndaej gwngijmaz doxgaiq couh sat lo. Gou caeuqsong boux vunz najmoq haenx yawjdwk bak ajloengqloengq, goengda hixmbouj leixlangh dou, gag gvaqhenzgyawj bae caeuq daxmeh gangjgojlo. Gwnz roen ma ranz, mehliuzhaenh bae haenh dauq, cungj naeuzgoengda vunz ndei bonjsaeh youh ak.Caen dahraix, mbouj gvaq bi ndeu,ndangdaej mehliuz cungj ndei liux lo,gou dingq le roxnyinh najronghdangqmaz.Baenz lai bi mbouj ndaej dox-raen, goengda dwg mbouj dwg mizsaek gouh haiz hab ndaej song faj dinhung de ne?“Guh hong lau ok hanh,gaej ngvanh haeux rim cang; siengjgwn noh ciengx mou, siengj gwn haeuxndaem naz.”Lauheiq lij dwg eu hotfwen neix, loh dwk song faj din dehwnj bya roengz naz ba!

Ceiqgaenh danhvei dou miz aenyinvu ndeu, couh dwg ok guekrog baedamqcaz, hoeng baihgwnz cij hawjboux ndeu bae.Danhvei dou vunz mbouj suenqlai, ganbu cizgungh gungh miz 21boux, gya hwnj boux hendouLauxvuengz dem, gungh miz 22 boux.Bae guekrog damqcaz cungj saehndeineix, byawz mbouj siengj bae ne?Hoeng ngamq ndaej boux ndeu bae,byawz ceiq hab bae ni? Geij ngoenzneix gyoengq doengzsaeh cungj lwnhgij saeh neix.Ngoenz ndeu, goengdaeuz doiqdou naeuz:“Cawz le boux hendouLauxvuengz, gizyawz sojmiz ganbucizgungh caez bae bangunghsizhaihoih, doxyaeng byawz baedamqcaz.”Gwnz hoih, goengdaeuz naeuz:
“Gou ngeix bae siengj dauq cungjgietdingh mbouj roengz byawz baedamqcaz ceiq ndei, vihliuz goengbingzhableix, dou lij dwg yungh banhfaplaux daeuj senj ba, couh dwg mboujgeiq coh douzbiuq. Byawz ndaej biuqlai, byawz couh ndaej bae.”Gangj sat, goengdaeuz youh cam

daihgya doengz mbouj doengz eiq aensenjgij banhfap neix, byawz doengzeiqcouh yaengx fwngz. Bouxboux cungjdoengzeiq, yaengx fwngz caez.Aenvih gou dwg bangunghsizmisuh, goengdaeuz heuh gou fatsenjbiuq hawj daihgya .Gou yawj mbaw senjbiuq gyang-fwngz swhgeij, siengj le siengj,doeklaeng youq gwnzde sij aen cohswhgeij.Geij faencung gvaq le, douzbiuqsat lo. Gou itmienh sou senjbiuqitmienh laeglemx cazyawj gyoengqdoengzsaeh, gwnz naj gyoengqde cungjmiz gij sairiu mbaeumbengq, yawjdaeuj gak boux gag miz saenqsim.Mbouj geij nanz, senjbiuq gyoep-suenq ndei lo. Aiya! Caen dwg hawjvunz liuh mbouj daengz, 21 bouxganbu cizgungh camgya douzbiuqhaenx, moix boux cungj ndaej biuqndeu.Goengdaeuz najlaep lo, de senh-bu baez senjbiuq neix mbouj suenq-soq, dauq douz mbat ndeu.Goengdaeuz naeuz:“Aeu ndaej senjgijhab’eiq, daihngeih baez douzbiuq,moix boux aeu senj song boux, byawz

ndaej senjbiuq ceiq lai, byawz couhbae.”Daihngeih baez senjgij haidaeuzlo. Gou yawj mbaw senjbiuq gyang-fwngz swhgeij, ngeix le ngeix, cawz lesij aencoh swhgeij, lij sij aen cohboux hendou Lauxvuengz hwnjbae.Mbouj geij nanz, senjbiuq gyoep-suenq ndei lo. Aiya! Gou doeksaetcaez, cienzgiz 21 boux ganbu cizgunghmoix boux cungj ndaej biuq ndeu,boux hendou Lauxvuengz gingqyienzndaej 21 biuq.Gou senhbu gij gezgoj douzbiuqle, daihgya daej hix mbouj dwg riu hixmbouj dwg.Goengdaeuz ndatheiq raixcaix,

haenqrengz bongx aendaiz mbatndeu le, daihsing gangj:“Ngoenzneixsong baez douzbiuq gezgoj cungjmbouj suenqsoq. Gou senhbu, youzgou daibyauj aen danhvei raeuz okguekrog bae damqcaz. Danghnaeuzdaihgya mbouj miz maz yigen, couhyienghneix dingh lo, sanq hoih.”Gangj sat, hujdengdeng byaij ok doubae. Yawj gij ngaeuzlaeng goengdaeuzbyaij deuz, Siujlij naengh youq henzgou, laeglemx doiq gou naeuz:“Goucouh rox douzbiuq mbouj miz mazyungh ne, neix mbouj dwg begbeg saiseizgan ma? Caen dwg ma raeuqronghndwen bek feiq rengz!”

